
MALLATOOLEE FI AMALOOTA  
 

 Namoota tokko tokkorratti amaloota dhibee kanaa hin agartu ykn 

hedduu laafaa waan ta’eef hin mul’atu. 

 Guyyoota 2-30 keessatti, ykn guyyoota kanaa olii keessatti 

mul’ata, ykn hin mul’atu. 

 Dhullaa xixxiqqoo kan dhangala’aan guutame kan hedduu 

dhukkubu qaama saalaa, afaan ykn hudduu irratti baha. 

 Dhullaaleen xixxinnoon kun afaan banuudhaan gara madaa 

gogaatti jijjiiramuun torbee 1-2 keessatti fayya. 

 Dhullaaleen xixxinnaan kun buqushaa dubartii keessatti 

“dhokachuu” danda’a.  

 Dhukkubni kun jalqaba hoo nama qabu hedduu dhukkubsa, 

deddebi’ee hoo qabu garuu baay’ee hin dhukkubsu. 

 Qaama eddo itti bahee sana nama hoossisa ykn hin gugguba.  

 Yeroo hedduu hoo jalqaba dhibee kanaan laaqaman hoo’a 

qaamaa, dhukkubbi mataa fi mudaammuddii nama dhiitessa. 

 Dhullaan xixxiqaan ni bada. Haa ta’u malee dhukkubni kun 

qaama keessaa hin badu. 

 Dhullaan xixxiqqaan yeroo yeroodhaan deddebi’ee bahuu 

danda’a, garuu dafee dafee hin deddeebi’uu, akkasumas baay’ee 

hin dhukkubu. 

 

HAALA DADDARBUUN 
 

Herpiisiin qaama saalaa kan daddarbuun: 

 Saal-qunnamtii buqushaatiin (vaginal sex)  

 Saal-qunnamtii afaaniitiin (oral sex) 

 Saal-qunnamtii hudduutiin (anal sex) 

 Madaa nama dhukkubsatee tuttuqudhaan 

 Haadha dhibee qabdurra daa’ima dhalatutti 

 
Dhukkubni Herpiisii qaama namaa bakka tokkorraa gara bakka biraa 

bakka madaa qabuu tuttuuquun darbuu danda’a. 

 
Bakka dhullaan xixxiqaan hin jirreetti vaayrasiin faca’uudhaan 

dhukkubni kun daddarbuu danda’a. Yeroo hedduu bakka madaan hin 

jirretti daddarba. 

 

RAKKINOOTA DHUKKUBNI KUN FIDU 
 

Herpisiin qaama saalaa: 

 Nama saalqunnamtii wojji godhanitti darbuu danda’a. 

 Dhullaan xixxinaan dhukkuba gara biraa kan akka HIV tiin 

laaqamuufi jermii dhukkuba saalqunnamtiin daddardu madaa san 

keessa seenu salphaa taasisa.  

 Dhukkuba hedduu nama dhukkubsuu deddeebi’ee akka nama 

qabu taasisa. 

 
Heerpisii qaama saalaatiif ulfaa 

 Dubartoonni ulfaa kan heerpisii qaama saalaa deddeebi’ee 

mullatu qaban daa’ima fayyaa qabu dayan.  

 Garu daa’imni yeroo dhalatuu haadharraa dhibeen kanaan 

laaqamuu danda’a. 

 Daa’imni yeroo dhalatu dhibee kanaan laaqame du’uu, ykn 

miidhama hamaa sammuu, sombaa fi tiruu irra gahuu danda’a.  

 Daa’iman haadha Herpisii qaama saalaa kan yeroo jalqabaaf 

qabamterraa dhalatu carraan dhibee kanaan qabamuu guddaa ta’a.  

ITTISA 
 

 Qunnamtii saalaa karaa buqushaa (vaginal), afaan ykn hudduu 

(anal) tiin godhuu dhiisuun dhibeelee saalqunnamtiin 

daddarban (STDs) ittisa. 

 Kondoomii laateeksii, itti fuufiinsaa fi sirritti yoo fayyadaman 

akkasuma koondoomiin qaama idoo dhibeen qabame san yoo 

haguugise ykn golge balaa Herpessi geessu xineessa. 

 Koondomii laateeksii qunnamtii saalaa buqushaa (vaginal) fi 

hudduu (anal) irratti fayyadamuu. 

 Yeroo qunnamtiin saalaa afaanii godhamu, koondomii laateksii 

qaama saalaa dhiiraatti godhachuun fayyadamuu. 

 Ittiftuu laateksii (ittisa ilkaanii fi koondomii murtuu walakkaa) 

qunnamtii saalaa afaanii qaama saalaa fi hudduu irratti 

fayyadamuu. 

 Baayina namoota qunnamtii saalaa wojji taasisan xinneessuu. 

 Akkuma dhibee ofi irratti arganiin nama saalqunnamtii wojji 

godhan beeksisuu. 

 Dubartiin ulfaa hoo duraan dhukkuba Herpisii qabamtee 

jiraatte dokotora kee beeksisi. 

 Nama Herpisisii qaama saalaa kan madaan mul’atu wojji 

gonkumaa wolqunnamtii saalaa hin godhin. 

 

QORANNOO FI YAALA 
 

 Dhibee kanaan qabamuu yoo ofi shakkan mana yaalaa 

deemuun qorannoo gaggeessuu. 

 Wonti dhukkuba kana fayyisu hin jiru, madaan haga umrii tura. 

 Dhukkubni kun akka deddebi’ee madaa hin uumne qorsa 

(antiviral) guyya guyyaan fudhachuun xinneessuu ni 

danda’ama. 

 Dhukkubni hoo deddebi’u waldhaanuun akka dafee hin 

deddeebine godha. 

 Dhukkuba yeroo yeroon deddebi’uu tasgabbeessuuf tarkaanfiin 

fudhatamu jira. 

Herpisii (Herpes) 
(vaayrasii herpes simplex virus types 1 fi 2 – HSV jedhamuun dhufa)  

ODEEFANNOO DABALATAATIIF KAN QUNNAMTU: 
 
Muummee Fayyaa Minnesota  
(Minnesota Department of Health) 
Kutaa Dhibee Saalqunnamtiin daddarbu/HIV/TB 
(651) 201-5414 
www.health.state.mn.us/std 
 
Minnesota tti sarara Kallattii Qusannaa Maatiitiif 
Dhukkuba Saalqunnamtiin daddarbu 
1-800-783-2287 Sagalee/Bilbila Duuda’aa;  
(651) 645-9360 (Naannawaa) 
www.sexualhealthmn.org 
 
Waldaa Fayyaa Hawaasaa Ameerikaanii (ASHA) 
www.ashastd.org 
 
Dhukkuba saalqunnamtiin daddarbuufi AIDS toora 
qunnamtii CDC sadarkaa biyyoolessaa 
1-800-CDC-INFO; 1-888-232-6348 Bilbila Duuda’aa 
www.cdc.gov/std 

